
KHAS AIDIL FITRI

Wahai ahli keluargaku yang dirahmati Allah,
Bersama takbir, tahmid dan tasbih yang kita lafazkan pada pagi ini, marilah
kita mempertingkat ketagwaan, mempersembah ketaatan kepada Allah
SWT, di samping menjauhi segala maksiat dan dosa. Mudah-mudahan kita
beroleh limpahan rahmat dan maghfirah, juga segala amalan kita sepanjang
Ramadan yang lalu diterima. Mari kita raih keberkatan pagi hari raya ini
dengan menghayati Khutbah Aidilfitri yang bertajuk “Istigamah Menjamin

Kesejahteraan”.

Alhamdullillah, menjelma sudah fajar 1 Syawal 1441 Hijrah untuk Kkita
merayakan Aidilfitri. Sebuah anugerah terindah buat umat Islam di seluruh
dunia. Subhanallah, Aidilfitri tahun ini pasti menjadi pahatan sejarah hidup
kita. Berhari raya dengan suasana yang asing dari tradisi kebiasaannya.
Tanpa solat hari raya beramai-ramai di masjid dan surau, tiada berjabat
salam, tiada kunjung-mengunjung jiran tetangga dan sanak saudara, selain

dalam batas bersyarat sahaja. Amat sederhana, tanpa kemeriahan suasana.

Sesungguhnya, Aidilfitri yang kita raikan sebegini rupa adalah demi sebuah
jihad kepatuhan dan beristigamah menjalani Perintah Kawalan Pergerakan
Bersyarat. Demi menjamin kesejahteraan hidup kita dalam usaha
menamatkan rangkaian penularan wabak COVID-19. Perkara ini juga
termasuk dalam perintah agama apabila berkait dengan pemeliharaan

nyawa manusia. Renungkan hadis yang diriwayatkan oleh Imam Ibnu Majah,

daripada Ibnu ‘Abbas (RAnhuma) Rasulullah %é bersabda:

I Y3529
Maksudnya: “Tidak ada kemudaratan dan tidak boleh berbuat hal yang
memudaratkan.”

Wahai ahli keluargaku yang dimuliakan,

Mengimbas kembali ungkapan YAB Perdana Menteri yang kita kasihi dalam
Perutusan Khas Sempena Ramadan pada 23 April 2020 lalu, beliau
menyebut, "Kita masih belum menang dalam perang menentang COVID-19.
Tetapi saya yakin in sya Allah kita akan menang. Yang penting ialah jihad
dan istigamah. Sempena bulan Ramadan yang mulia ini, tingkatkan jihad kita
memerangi COVID-19. Teruskanlah istigamah dengan usaha-usaha kita."

Senada dengan ungkapan ini, Imam Al-Bukhari ada meriwayatkan bahawa

Sayidatina Aisyah (RAnha) pernah bertanya kepada Rasulullah %S tentang

wabak taun, Baginda menjelaskan;

Maksudnya:"Sesungguhnya ia adalah azab yang Allah utuskan kepada
sesiapa yang Dia mahu, namun Allah menjadikannnya sebagai rahmat untuk
orang beriman. Tiada seorang hamba yang ditimpa wabak taun lalu dia kekal
tinggal di negerinya dengan bersabar, sedar betapa tiada yang menimpanya

selain ketetapan Allah untuknya, melainkan pasti dia diganjari pahala

syahid."

Wahai ahli keluargaku yang dirahmati Allah,

Sesungguhnya Allah menjanjikan limpahan kurnia yang besar bagi hamba-
hamba-Nya yang hidup beristigamah melakukan kebaikan. Kita yakin betapa
nun di hujung sana ada anugerah kemenangan buat kita. Firman Allah SWT

dalam surah al-Jin, ayat 16:
Z-4% {2 )r’:’;’ % s 12 ¢ s.2-57 5;,

Maksudnya : “Dan bahawa sesungguhnya! Kalaulah mereka beristigamah di
atas jalan (Islam), sudah tentu Kami (akan memberikan mereka sebab-sebab

kesejahteraan, terutama) menurunkan hujan lebat kepada mereka.”

Wahai ahli keluargaku yang dimuliakan Allah,

Sesungguhnya, walau dengan apa juga cara sambutannya, Aidilfitri tetap
kekal sebagai syiar kesyukuran dan kemenangan. Syukur kerana kita telah
berjaya melalui sebulan Ramadan dengan ibadah dan mujahadah, di
samping masih berkesempatan meraikan Hari Raya Aidilfitri bersama ahli
keluarga. Zahirkanlah kesyukuran dengan bersedekah dan menghulur
sumbangan bagi meneruskan amalan kebajikan di hari lebaran. Kita berdoa
dan merayu kepada Allah Rabbul Jalil, agar musuh yang sedang
membelenggu hidup kita hari ini; COVID-19 segera disingkirkan dan
dilenyapkan. Firman Allah SWT dalam Surah Ad-Dukhan, ayat 12:

55 ) S e pal 5

Maksudnya: “Wahai Tuhan kami, hapuskanlah azab ini dari kami,
sesungguhnya kami orang-orang beriman.”

Wahai ahli keluargaku yang dirahmati Allah,

Alhamdulillah. Khatib mengucapkan tahniah di atas kemenangan semua

yang berjaya menunaikan puasa dan amalan kebaikan di bulan Ramadan.

Khatib juga mengucapkan Selamat Hari Raya Aidilfitri dengan ucapan:

A @51 ple (5 #8hed Us A1 55
Maksudnya: “Semoga segala amalan yang kita lakukan (sepanjang bulan
Ramadan) diterima Allah dan setiap tahun dalam kehidupan yang baik.”



Khutbah Khas Aidilfitri Istigamah Menjamin Kesejahteraan

CE{I{{IE } ~

Khatib juga ingin mengingatkan pesanan Rasulullah & supaya berpuasa

enam hari dalam bulan Syawal. Berdasarkan hadis daripada Abu Ayub Al-

Ansori bahawa Rasulullah £5 bersabda:
S alual OB JI5& G biw 4azl &5 HLas; plo &

Maksudnya: “Barangsiapa yang berpuasa di bulan Ramadan kemudian
diikuti dengan puasa enam hari di bulan Syawal,

maka ia seumpama puasa sepanjang tahun.”

Muslimin muslimat yang dimuliakan Allah,

Pada hari ini juga, marilah kita memperbanyakkan ucapan selawat dan

salam ke atas junjungan besar Nabi Muhammad %‘s Firman Allah SWT

dalam Surah al-Ahzab ayat 56:

Ya Allah, Engkau peliharalah negara Malaysia daripada wabak Covid-19.
Engkau jauhilah negara kami dari bala bencana, wabak penyakit, huru-hara,

fitnah dan khianat.

Ya Allah, kurniakanlah taufik dan hidayah-Mu terhadap Kebawah Duli Yang
Maha Mulia Seri Paduka Baginda Yang di-Pertuan Agong Ke-16, Al-Sultan
Abdullah Ri'ayatuddin Al-Mustafa Billah Shah lbni Almarhum Sultan Haji
Ahmad Shah Al-Musta’in Billah. Demikian juga kepada Tuan Yang Terutama
Tun Dato' Seri Utama (Dr) Haji Abdul Rahman Bin Haji Abbas, Yang

Dipertua Negeri Pulau Pinang.

